Տ Ե Ղ Ե Կ Ա Ն Ք
«Ռազմական դրության իրավական ռեժիմի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ Նախագահի աշխատակազմ

	1. Նախագծի 8-րդ հոդվածով նոր խմբագրությամբ շարադրվող Օրենքի 11-րդ հոդվածի`
1) 1-ին մասի 2-րդ կետով սահմանվում է, որ ՀՀ կառավարությունն Օրենքի համաձայն սահմանում է ռազմական դրության իրավական ռեժիմն ապահովող մարմինների ու ուժերի լիազորությունները: Հաշվի առնելով 2015 թվականի ՀՀ Սահմանադրության 6-րդ հոդվածի 1-ին մասի պահանջները` Նախագծի հիշյալ դրույթը վերանայման կարիք ունի.
2) 1-ին մասի 12-րդ կետով ամրագրվում է, որ ՀՀ կառավարությունն իրականացնում է ռազմական դրության իրավական ռեժիմի ապահովմանն ուղղված` ՀՀ Սահմանադրությամբ, Օրենքով և այլ օրենքներով նախատեսված լիազորություններ, որի կապակցությամբ գտնում ենք, որ ռազմական դրության իրավական ռեժիմի ապահովմանն ուղղված լիազորությունները չեն կարող սահմանվել այլ օրենքներով, դրանք պետք է սահմանվեն միայն ահմանադրությամբ և «Ռազմական դրության իրավական ռեժիմի մասին» ՀՀ օրենքով:
	Ընդունվել է, 2-րդ կետում <<լիազորությունները>> բառը հանվել է:

Ընդունվել է, 12-րդ կետում <<այլ օրենքներով>> բառերը հանվել են:

	2.
	ՀՀ Նախագահի գլխավոր ռազմական տեսչություն
	1. Նախագծի 1-ին, 4-րդ և 8-րդ հոդվածներում <<սահմանադրությամբ>> բառը դարձնել մեծատառ:

2. Նախագծի ընդունման դեպքում, փոփոխություններ և լրացումներ կատարելու անհրաժեշտություն կառաջանա <<Պաշտպանության մասին>> ու <<Զորահավաքային նախապատրաստության և զորահավաքի մասին>> ՀՀ օրենքների համապատասխանաբար` 5-րդ և 3-րդ հոդվածներում:
	Ընդունվել է:

Ընդունվել է ի գիտություն:

Փոփոխությունները կիրակա-նացվեն ՀՀ կառավարության 2016թ. մարտի 10-ի թիվ 245-Ա որոշմամբ սահմանված ժամանակացույցի համաձայն:

	3.
	ՀՀ արդարադատության նախարարություն
	 1. Նախագծի 3-րդ հոդվածի համաձայն նախատեսվում է ուժը կորցրած ճանաչել Օրենքի 7-րդ հոդվածը: Առաջարկվում է ոչ թե ուժը կորցրած ճանաչել հիշյալ հոդվածը, այլ այն համապատասխանեցնել 2015թ. փոփոխություններով ՀՀ սահմանադրության դրույթներին` ներառելով ռազմական դրության ժամանակ սահմանված արգելքները:
2. Հաշվի առնելով, որ ՀՀ արդարադատության նախարարության կողմից մշակված 2015թ. փոփոխություններով ՀՀ սահմանադրությանը համապատասխանեցված <<Կուսակցությունների մասին>> ՀՀ նոր օրենքի նախագծի դրույթները, որը ներկայացվել է ՀՀ կառավարություն, անհրաժեշտ է Օրենքի 8-րդ հոդվածի 1-ին մասի <<ը>> կետից հանել կուսակցությունների գործունեության կասեցման հետ կապված դրույթները, որի կապակցությամբ առաջարկվում է նախագծի 4-րդ հոդվածում կատարել անհրաժեշտ փոփոխություն:
3. Նախագծի 2-րդ հոդվածի 3-րդ կետում <<հանել>> բառն անհրաժեշտ է փոխարինել <<ուժը կորցրած ճանաչել>> բառերով:
	Ընդունվել է, նախագծի 3-րդ հոդվածը խմբագրվել է:
Ընդունվել է:

Ընդունվել է:

	4.
	ՀՀ առողջապահության նախարարություն
	Դիտողություններ և առաջարկություններ չկան:  
	Ընդունվել է ի գիտություն:

 

	5.
	ՀՀ ֆինանսների նախարարություն
	Դիտողություններ և առաջարկություններ չկան:  
	Ընդունվել է ի գիտություն:

 

	6.
	ՀՀ արտակարգ իրավիճակների նախարարություն
	Դիտողություններ և առաջարկություններ չկան:  
	Ընդունվել է ի գիտություն:

 

	7.
	ՀՀ բնապահպանության նախարարություն
	Դիտողություններ և առաջարկություններ չկան:  
	Ընդունվել է ի գիտություն:

 

	8.
	ՀՀ աշխատանքի և սոցիալական հարցերի նախարարություն
	Դիտողություններ և առաջարկություններ չկան:  
	Ընդունվել է ի գիտություն:

 

	9.
	ՀՀ ոստիկանություն
	Դիտողություններ և առաջարկություններ չկան:

Հայտնում ենք նաև, որ օրենքի նախագծի ընդունման դեպքում անհրաժեշտություն կառաջանա փոփոխություններ և լրացումներ կատարել նաև «Ազգային ժողովի կանոնակարգ» ՀՀ օրենքի 42-րդ և 92-րդ հոդվածներում:
	Ընդունվել է ի գիտություն:

Փոփոխությունները կիրակա-նացվեն <<Ազգային ժողովի կանոնակարգ>> ՀՀ օրենքի վերանայման շրջանակներում: 

	10.
	ՀՀ ազգային անվտանգության ծառայություն
	Դիտողություններ և առաջարկություններ չկան:
	Ընդունվել է ի գիտություն:

 

	11.
	ՀՀ ազգային անվտանգության խորհրդի քարտուղար
	Դիտողություններ և առաջարկություններ չկան:
Միաժամանակ, ՀՀ Սահմանադրության փոփոխությունների արդյունքում փոխվելու են Անվտանգության խորհրդի կարգավիճակը, խնդիրներն ու գործառույթները, և դա հետագայում կարող է առաջացնել «Ռազմական դրության իրավական ռեժիմի մասին» ՀՀ օրենքում նոր փոփոխություններ և լրացումներ կատարելու անհրաժեշտությունը:
	Ընդունվել է ի գիտություն:

 

	12.
	ՀՀ մարդու իրավունքների պաշտպան
	 1. Նախագծի 3-րդ հոդվածով նախատեսվում է ուժը կորցրած ճանաչել «Ռազմական դրության իրավական ռեժիմի մասին» ՀՀ օրենքի 7-րդ հոդվածը, իսկ Նախագծի 4-րդ հոդվածով նոր խմբագրությամբ է շարադրվում Օրենքի 8-րդ հոդվածի 2-րդ մասը:
Անհրաժեշտ է նկատի ունենալ, որ ՀՀ Սահմանադրության 91-րդ հոդվածի 2-րդ մասով (Ազգային ժողովի հերթական ընտրությունները), 115-րդ հոդվածի 4-րդ մասով (Վարչապետին անվստահություն հայտնելը), 157-րդ հոդվածի 5-րդ մասով (Կառավարության վստահության հարցը), ինչպես նաև 208-րդ հոդվածով (հանրաքվե անցկացնելու արգելքը) սահմանվում են ռազմական դրության իրավական ռեժիմի առանձնահատկություններով պայմանավորված որոշակի արգելքներ:

Առաջարկում ենք ռազմական դրության ժամանակ նշված սահմանադրաիրավական նորմերով սահմանված արգելքներն ամրագրել նաև Օրենքում` ներառելով դրանք նախագծում: ՀՀ Սահմանադրությանը Օրենքի համապատասխանությունն ապահովելու նպատակով Նախագծում արդեն իսկ ներառվել են ՀՀ Սահմանադրության 119-րդ հոդվածով սահմանված իրավանորմերի ձևակերպումները:

2. ՀՀ Սահմանադրության 40-րդ, 42-րդ և 44-րդ հոդվածներում և Օրենքում կիրառվող եզրույթների միասնականությունն ապահովելու նպատակով Օրենքի 8-րդ հոդվածի 1-ին մասի`

1) «դ» կետում «տեղաշարժման ազատության» բառերը փոխարինել «ազատ տեղաշարժվելու իրավունքի» բառերով,

2) «ը» կետում «հավաքների և հանրային միջոցառումներ իրականացնելու արգելում կամ» բառերը փոխարինել «հավաքների ազատության իրավունքի» բառերով,

3) «ժբ» կետում «խոսքի ազատության» բառերը փոխարինել «կարծիքի արտահայտման ազատության» բառերով:


	Ընդունվել է նախագծի 3-րդ հոդվածը խմբագրվել է:
Ընդունվել է:

Ընդունվել է:

Ընդունվել է:


Տ Ե Ղ Ե Կ Ա Ն Ք
«Ռազմական դրության իրավական ռեժիմի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի առնչությամբ շահագրգիռ մարմինների կողմից տրված ազդեցության գնահատման եզրակացությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն 
	Որոշման նախագիծը որևէ կոռուպցիոն գործոն չի պարունակում:
	Ընդունվել է ի գիտություն:

	2.
	ՀՀ էկոնոմիկայի նախարարություն
	Օրենքի նախագծի ընդունումը`

1) մրցակցության միջավայրի վրա ազդեցություն չի ունենա,

2) գործարար և ներդրումային միջավայրի վրա նախատեսվում է չեզոք ազդեցություն:
	Ընդունվել է ի գիտություն:

	3.
	ՀՀ ֆինանսների նախարարություն
	Օրենքի նախագծի ընդունումը ՀՀ պետական բյուջեի եկամուտների և ծախսերի վրա կունենա չեզոք ազդեցություն: 
	Ընդունվել է ի գիտություն:

	4.
	ՀՀ բնապահպանության նախարարություն
	Որոշման նախագծի ընդունումը բնապահպանության բնագավառի վրա ազդեցություն չի ունենա:
	Ընդունվել է ի գիտություն:

	5.
	ՀՀ առողջապահության նախարարություն
	Որոշման նախագծի ընդունումը առողջապահության բնագավառի վրա ազդեցություն չի ունենա:
	Ընդունվել է ի գիտություն:


	6.
	ՀՀ աշխատանքի և սոցիալական հարցերի նախարարություն
	Որոշման նախագծի ընդունումը սոցիալական պաշտպանության բնագավառի վրա ունի չեզոք ազդեցություն:
	Ընդունվել է ի գիտություն:


Տ Ե Ղ Ե Կ Ա Ն Ք
«Ռազմական դրության իրավական ռեժիմի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի առնչությամբ ՀՀ կառավարության աշխատակազմի իրավաբանական վարչության կողմից ներկայացված առաջարկությունների վերաբերյալ
	Առաջարկության հեղինակը
	Առաջարկության 
բովանդակությունը
	Եզրակացություն

	ՀՀ կառավարության աշխատակազմի իրավաբանական վարչություն
	1. Նախագծի 1-ին հոդվածում անհրաժեշտ է նշել օրենքի ճիշտ անվանումը` <<հունիսի 12-ի>> բառերը փոխարինելով <<դեկտեմբերի 5-ի>> բառերով:

2. Նախագծի 1-ին հոդվածի 1-ին կետով նախատեսված փոփոխությունը անհրաժեշտ է խմբագրել` համապատասխանեցնելով ՀՀ Սահմանադրության 119-րդ հոդվածի պահանջներին:

3. «Ռազմական դրության իրավական ռեժիմի մասին» ՀՀ օրենքի (այսուհետ` օրենք) 12-րդ հոդվածի 1-ին մասի <<դ>> կետի` <<և այլ իրավական ակտերով>> բառերը և 13-րդ հոդվածի 1-ին մասի <<բ>> կետի` <<և այլ իրավական ակտերով>> բառերն անհրաժեշտ է հանել, քանի որ դրանք հակասում են ՀՀ Սահմանադրության 6-րդ հոդվածի 1-ին մասին:
4. Օրենքի 17-րդ հոդվածի 2-րդ մասում` <<նախատեսող նորմատիվ իրավական ակտերը>> բառերն անհրաժեշտ է փոխարինել <<նախատեսող Հայաստանի Հանրապետության կառավարության որոշումները>> բառերով:
5. Ելնելով ներկայացված նախագծի ծավալից` առաջարկում ենք օրենքն ամբողջությամբ շարադրել նոր խմբագրությամբ:
	Ընդունվել է:

Ընդունվել է:

Ընդունվել է:

Ընդունվել է:
Օրենքի նախագծի ծավալը չի գերազանցում օրենքի ծավալին, որի կապակցությամբ գտնում ենք, որ օրենքը նոր խմբագրությամբ շարադրելու անհրաժեշտություն չկա:


